
ՀՀ ԲԱՐՁՐԱԳՈՒՅՆ ԿՐԹՈՒԹՅԱՆ ՈՐԱԿԱՎՈՐՈՒՄՆԵՐԻ «ԻՐԱՎԱԳԻՏՈՒԹՅՈՒՆ» ՈԼՈՐՏԱՅԻՆ ՇՐՋԱՆԱԿԻ ՄԱԿԱՐԴԱԿՆԵՐԻ 

(ՈՐԱԿԱՎՈՐՈՒՄՆԵՐԻ) ՆԿԱՐԱԳՐԻՉՆԵՐԸ 

ԿՐԹԱԿԱՆ ՄԱԿԱՐԴԱԿ 

(ՈՐԱԿԱՎՈՐՈՒՄ) 
1-ԻՆ (ԲԱԿԱԼԱՎՐ) 2-ՐԴ (ՄԱԳԻՍՏՐՈՍ) 

Որակավորման ընդհանուր  

նկարագիրը (բնորոշումը) 

 Իրավագիտության բակալավրի աստիճան է շնորհվում 

անձանց, ովքեր ունեն հիմնարար, համակողմանի և 

համակարգված գիտելիք և կարողություններ 

իրավագիտության տարբեր ոլորտներում մասնագիտա-

կան գործունեություն ծավալելու և/կամ ուսումը 

շարունակելու համար։ 

 Իրավագիտության մագիստրոսի աստիճան է շնորհվում 

անձանց, ովքեր ունեն խորը և մասնագիտացված գիտելիք և 

կարողություններ իրավագիտության ոլորտում մասնագիտական 

գործունեություն և հետազոտություն իրականացնելու և/կամ 

ուսումը շարունակելու համար։ 

1. Գիտելիք և իմացություն 

 

 

 

 

 Դրսևորում է պետության և իրավունքի պատմության և 

տեսական հիմունքների վերաբերյալ հիմնարար 

գիտելիք։ 

 Դրսևորում է իրավական համակարգի,  իրավական 

ակտի կազմման,  մեկնաբանման և կիրառման 

մեթոդների վերաբերյալ հիմնարար գիտելիք։ 

 Դրսևորում է իրավունքի ճյուղերի, սկզբունքների, 

ինստիտուտների, նորմերի և դրանց կիրառման  

գործընթացի վերաբերյալ մասնագիտական  հիմնարար 

գիտելիք: 

 Դրսևորում  է  իրավունքի ընկալման, իրավական 

ակտերի մշակման, մեկնաբանման ու կիրառման 

համար անհրաժեշտ` հարակից  ոլորտների  

գիտելիքների, մեթոդների, տեսությունների, 

հայեցակարգերի հիմնարար իմացություն։  

 Դրսևորում է իրավաբանական կամ մասնագիտական 

այլ գործառույթների իրականացման համար 

անհրաժեշտ մեթոդների և տեսությունների 

իմացություն:  

 

 

 

 

 Դրսևորում է պետության և իրավունքի տեսական հիմունքների 

վերաբերյալ համակողմանի գիտելիք և իմացություն։ 

 Դրսևորում է իրավական համակարգի, իրավական ակտի 

կազմման,  մեկնաբանման և կիրառման մեթոդների, 

հայեցակարգերի և տեսությունների վերաբերյալ համակողմանի 

գիտելիք։ 

 Դրսևորում է նեղ մասնագիտական ընդգրկույթի իրավունքի 

ճյուղերի, սկզբունքների, ինստիտուտների, նորմերի և դրանց 

կիրառման  գործընթացի վերաբերյալ համակողմանի, խորը և 

համակարգված  գիտելիք: 

 Դրսևորում  է  իրավունքի ընկալման, իրավական ակտերի 

մշակման, մեկնաբանման ու կիրառման համար անհրաժեշտ` 

հարակից  ոլորտների  հատուկ գիտելիքների, մեթոդների, 

տեսությունների ու հայեցակարգերի համակողմանի և ընդգրկուն 

իմացություն։  

 Դրսևորում է իր մասնագիտացմամբ իրավաբանական կամ 

մասնագիտական այլ գործառույթների ինքնուրույն և անկախ 

իրականացման համար անհրաժեշտ տեսությունների, 

հայեցակարգերի, մեթոդների, այդ թվում` հետազոտական 

մեթոդների իմացություն:  

 Դրսևորում է մասնագիտական  խորը  գիտելիքներ  իր 

մասնագիտացման  ոլորտի իրավական  սկզբունքների, 

ինստիտուտների, նորմերի և դրանց իրացման պրակտիկայի 

վերաբերյալ, այդ թվում՝  միջառարկայական համատեքտում։ 

 Դրսևորում է իրավական տեսությունների, հայեցակարգերի, 

մեթոդների կիրառման հնարավորությունների, պայմանների, 

սահմանափակումների վերաբերյալ իմացություն: 

2. Գիտելիքի և 

իմացության կիրառում 

 Կարող է կիրառել  մասնագիտական գիտելիքները 

իրավական առավել հաճախ հանդիպող, առանձին 

բարդություն չներկայացնող խնդիրների լուծման 

համար։ 

 Կարող է ինքնուրույն նախագծել, կազմել, մշակել  և 

գնահատել իրավական փաստաթղթեր, իրավասու 

մարմիններից պահանջել, ստանալ փաստաթղթեր կամ 

ներկայացնել  փաստաթղթեր համապատասխան 

մարմիններին։ 

 Կարող է այլ անձի կամ իրավասու մարմինների հետ 

հարաբերություններում հանդես գալ որպես 

ֆիզիկական, իրավաբանական անձի կամ պետական 

մարմինների իրավունքների կամ օրինական շահերի 

պաշտպանություն իրականացնող ներկայացուցիչ:  

 Կարող է մասնակցել իրավական ակտի մշակմանը և 

մեկնաբանել դրա դրույթները  

 Կարող է  գտնել, մեկնաբանել և օգտագործել 

օրենսդրական կամ այլ տեղեկատվություն, որն 

անհրաժեշտ է մասնագիտության ոլորտում խնդրի 

լուծման համար։ 

 Կարող է հետևել օրենսդրական փոփոխություններին և 

կիրառել փոփոխության ենթարկված նոր իրավական 

դրույթները։ 

 Կարող  է արագ կողմնորոշվել իրեն ծանոթ իրավական 

խնդիրների արձագանքման առումով և դրանց 

վերաբերյալ ներկայացնել իր փաստարկված 

դիրքորոշումը, այդ թվում՝ առաջ քաշելով 

հակափաստարկներ:    

 

 Կարող է համակողմանիորեն կիրառել  մասնագիտական 

գիտելիքները նոր և անծանոթ իրադրություններում իրավական 

տեսական և գործնական խնդիրների լուծման համար։ 

 Կարող է ինքնուրույն նախագծել, կազմել, մշակել  և գնահատել 

բարդություն տարբեր աստիճանի փաստաթղթեր, իրավասու 

մարմիններից պահանջել, ստանալ փաստաթղթեր կամ 

ներկայացնել  փաստաթղթեր համապատասխան մարմիններին։ 

 Կարող է ինքնուրույն նախագծել, կազմել, մշակել, փաստարկված 

կերպով մեկնաբանել  և գնահատել իրավական ակտերի 

նախագծեր։   

 Կարող է  գտնել, դասակարգել և համակողմանիորեն, խորը և 

համակարգված մոտեցմամբ, փաստարկված մեկնաբանել 

օրենսդրական կամ այլ տեղեկատվություն, այդ թվում՝ 

օտարալեզու, որն անհրաժեշտ է մասնագիտացման  ոլորտում 

խնդրի լուծման համար։ 

 Կարող է օգտագործել իրավական հետազոտական և այլ 

մեթոդներ՝ օրենսդրական փոփոխությունների ընկալման և 

վերլուծության համար։ 

 Կարող  է արագ կողմնորոշվել իր մասնագիտացման ոլորտի 

իրավական խնդիրների արձագանքման առումով և դրանց 

վերաբերյալ ներկայացնել իր փաստարկված դիրքորոշումը:  

3. Հաղորդակցման, ՏՀՏ և 

տվյալների հետ 

աշխատելու 

կարողություններ 

 Կարող է մասնագիտական և ոչ մասնագիտական 

հանրությանը ներկայացնել և բացատրել 

  իրավագիտության ոլորտին առնչվող 

տեղեկատվություն, գաղափարներ,  փաստարկներ, 

առանձին բարդություն չներկայացնող խնդիրներ և 

լուծումներ։ 

 Կարող է իր գործունեության ընթացքում կիրառել ՏՀՏ-

ներ և այլ մասնագիտական գործիքներ՝  իրավական 

առանձին բարդություն չներկայացնող խնդիրների 

լուծումն ապահովելու համար։  

 Կարող է հավաքել, մշակել և մեկնաբանել իրավական 

հիմնախնդիրներին վերաբերող քանակական և 

որակական տվյալներ հիմնավորված դատողություններ 

անելու համար:  

 Կարող է մասնագիտական բարեվարքության  (էթիկայի) 

կանոններին հետևելով՝ պատասխանատվությամբ 

իրականացնել իրավաբանի իր գործառույթները։ 

 Կարող է մասնագիտական և ոչ մասնագիտական հանրությանը 

խորությամբ, համակողմանիորեն, համակարգված և 

փաստարկված կերպով ներկայացնել և բացատրել 

իրավագիտության ոլորտին առնչվող տեղեկատվություն, 

գաղափարներ,  բարդության տարբեր աստիճանի խնդիրներ և 

լուծումներ։ 

 Կարող է իր գործունեության ընթացքում կիրառել ՏՀՏ-ներ և այլ 

մասնագիտական գործիքներ՝  առանձին բարդություն 

ներկայացնող  իրավական խնդիրների լուծումն ապահովելու, 

ինչպես նաև հետազոտություն իրականացնելու համար։  

 Կարող է հավաքել, մշակել, վերլուծել, գնահատել և մեկնաբանել 

իրավական հիմնախնդիրներին վերաբերող քանակական և 

որակական տվյալներ՝ ոչ ամբողջական կամ սահմանափակ 

տեղեկատվության պայմաններում եզրահանգումներ անելու և 

որոշումներ կայացնելու համար: 

 Կարող է մասնագիտական բարեվարքության (էթիկայի) 

կանոններին հետևելով՝ պատասխանատվությամբ 

իրականացնել իրավաբանի իր գործառույթները: 

4. Ընդհանրական 

իմացական 

կարողություններ 

(ներառյալ 

դատողություններ անելը) 

 Կարող է դրսևորել քննական և վերլուծական մոտեցում 

իրավական խնդիրները բացահայտելու և դրանց 

լուծման ուղիները մշակելու համար։ 

 

 Կարող է դրսևորել վերլուծական, ստեղծագործական, քննական և 

նորարարական մոտեցում՝ մասնագիտացման ոլորտի 

խնդիրների, ինչպես նաև հետազոտական  հիմնախնդիրների 

բացահայտման, լուծման և նոր գաղափարների ձևավորման 

համար։ 

5. Ինքնուրույնություն և 

պատասխանատվություն 

(ներառյալ սովորելու 

կարողությունները) 

 Ունակ է ինքնուրույն կամ համապատասխան 

ղեկավարման ներքո ծավալելու իրավաբանի 

մասնագիտական  գործունեություն։ 

 Ունակ է  ուսումնառության և/ կամ աշխատանքի 

ընթացքում կատարելու առաջադրանքներ, 

ցուցաբերելու որոշակի ինքնուրույնություն և 

ստանձնելու պատասխանատվություն՝ 

մասնագիտական որոշումներ կայացնելիս։ 

 Ունակ է աշխատելու թիմում։ 

 Տիրապետում է բավարար գիտելիքների և 

կարողությունների` բարձրագույն կրթության երկրորդ 

մակար¬դակում իրավագիտության բնագավառում 

ուսումը շարունակելու համար: 

 Կարող է ինքնուրույն աշխատել և հետազոտական 

աշխատանքներ կատարել իրավագիտության տարբեր ոլորտ-

ներում: 

 Կարող է գիտական ղեկավարի անմիջական ուղղորդմամբ 

իրականացնել իրավական   հետազոտություն: 

 Ունակ է աշխատելու թիմում և ղեկավարելու այն։ 

 Տիրապետում է բավարար գիտելիքների և կարողությունների` 

բարձրագույն կրթության երրորդ մակարդակում 

իրավագիտության բնագավառում ուսումը շարունակելու 

համար: 

Ուսումնառության ծավալը ECTS 

կրեդիտներով՝ 
180-240 60-120 

 


